
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৮১ )



য়াছেন, এই সংবাদ পাইয়া অর্দ্ধপথ হইতে প্রত্যাগমন করাতে তাঁহাদের কৌশল হইতে মুক্তি পাইলেন। অতঃপর ঐ ডিউকেরা স্ব স্ব অভীষ্ট সাধন জন্য রাজ্যের সমস্ত প্রজার সহায়তা ও লেডি জেন্গ্রের সম্মতির নিমিত্ত, আরও কিছু কাল রাজ—মৃত্যু গোপন রাখিলেন। পরে জেন্গ্রের নিকট গমন করিয়া কহিলেন আপনি মৃত—রাজ কর্ত্তৃক রাজ্যেশ্বরী হইয়াছেন; রাজমন্ত্রী ও বিচারপতি প্রভৃতি প্রধান প্রধান রাজপুরুষেরা আপনাকে সিংহাসনারোহণের অনুমতি দিয়াছেন অতএব আপনি স্বীয় কোমল করে রাজ্য ভার গ্রহণ করুন। নিরপরাধিনী জেন্গ্রে এই বিষয়ে কিছু মাত্র জানিতেন না, এই অসম্ভবনীয় বার্ত্তা শ্রবণে আশ্চর্য্যান্বিত হইয়া নিরহঙ্কৃত চিত্তে কহিলেন রাজ-বিধি ও ধর্ম্মশাস্ত্রানুআরে মৃত সম্রাটের ভগিনীরা রাজ্যাধিকার পাইতে পারেন, অতএব অপরের প্রাপ্য বিষয় অপহরণ করিয়া আমি ঈশ্বর ও মনুষ্যের নিকট ঘৃণাস্পদ হইতে ও আপন নামে কলঙ্ক আরোপ করিতে ইচ্ছা করি না। রাজ্য অপহরণ করিয়া সুখজনক ভোগ বিলাস ও বহুমুল্য রাজভূষণ গ্রহণে লোলুপ হইলে শান্তিকে বিনষ্ট করা হয়, বস্তুতঃ আমার জ্ঞানে এক কপর্দ্দক অপহরণ করিলেও মহাপাপ অর্শে, সুতরাং আপনাদিগের দত্ত রাজত্ব রূপ সুবর্ণ শৃঙ্খলে স্বাধীনতাকে আবদ্ধ করিতে আমার অভিলাষ হয় না। যদি আমার প্রতি আপনাদের স্নেহ থাকে, তবে মহাবিপদের

